
[bookmark: _GoBack][bookmark: Texto5]EH Bildu Nafarroa talde parlamentarioko Maiorga Ramírez Errok 9-19/PES-00032 galdera egin du. Hona, Garapen Ekonomikorako Departamentuan dagoen informazioa oinarri, Garapen Ekonomikorako kontseilariak emandako erantzuna:
Ez da jasota ageri formalki onetsi denik  Ibilgailu Elektrikoen Nafarroako Plana izenekorik. Halere, Nafarroako Foru Komunitateko Administrazioak zenbait jarduketa egin ditu izen horrekin, mugikortasun elektrikoa sustatzeko:
- 2026/2010 EBAZPENA, irailaren 15ekoa, Enpresako zuzendari nagusiak emana, zeinaren bidez onetsi baitzen Nafarroan ibilgailu elektrikoak sustatzeko Nafarroan ibilgailu elektrikoak sustatzeko aurrezki-jarduketetarako laguntzen deialdia. 200.000 euroko gastua baimendu zen, 2010eko gastuen aurrekontuko honako partida honen kargura:  810003 81140 7800 425207 "Krisiaren aurkako neurria. Nafarroan ibilgailu elektrikoak sustatzeko laguntzak”. Horren xedea zen Nafarroan ibilgailu elektrikoak sustatzea, pizgarriak emanez ibilgailu elektrikoak eros daitezen, energia elektrikoa kargatzeko azpiegituretarako eta ekintza osagarrietarako. Enpresako zuzendari nagusiaren abenduaren 29ko 3022/2010 Ebazpenaren bidez 80.000 euroan handitu zen gastua eta zenbait epe aldatu ziren. Deialdi horren kargura, 182.925,69 euroko laguntzak ordaindu ziren. 21 proiekturako dirulaguntzak eman ziren: 10 ibilgailua erosteko,7 kargatzeko azpiegituretarako eta 2 ekintza osagarrietarako. 
- 1210/2011 EBAZPENA, ekainaren15ekoa, Enpresako zuzendari nagusiak emana, zeinaren bidez onetsi baitzen Nafarroan ibilgailu elektrikoak sustatzeko 2011rako laguntzen deialdia. Horren xedea zen 2011n sustatzea elektrikoen erosketa, energia elektrikoa kargatzeko azpiegiturak paratzea eta horrekin lotutako jarduketak egitea. 900.000 euroko gastua baimendu zen, honako partida hauen kargura : 500.000 euro 810003-81140-7701-425200 “Krisiaren aurkako 23. neurria. Nafarroan ibilgailu elektrikoak sustatzeko laguntzak. FEDER 2007-2013” partidaren kargura, eta 400.000 euro, berriz, “Krisiaren aurkako 23. neurria. Nafarroan ibilgailu elektrikoak sustatzeko laguntzak” partidaren kargura. Enpresaren eta Berrikuntzaren zuzendari nagusiaren azaroaren 30eko 2323DGE/2011 Ebazpenak indarrik gabe utzi zuen Nafarroan ibilgailu elektrikoak sustatzeko 2011rako laguntzen deialdia, eta 56.406,29 euro murriztu zuen aipatu deialdirako baimendutako gastua. 
Deialdi horren kargura 355.963,63 euroko laguntza eman zitzaien orduko CETENA Fundazioari eta egungo I+G+B Automozioa eta Mekatronika Fundazioari, zeinean sartuta baitzegoen CITEAN-Nafarroako Automozio arloko Berrikuntza Teknologikorako Zentroa. Ordainketa 810003-81140-7701-425200 “Krisiaren aurkako 23. neurria. Nafarroan ibilgailu elektrikoak sustatzeko laguntzak. FEDER 2007-2013” partidaren kargura egin zen, “Garraio publikoa autobus elektrikoarekin egiteko azterlan pilotua” egiteko. Zenbateko horretatik gero exigitu zen 17.139,17 euro itzultzea, ordaindu eta justifikatu gabeko gehiegizko dirulaguntzagatik.
309.828,63 euro ordaindu ziren orobat 810003-81140-7709-425200 “Krisiaren aurkako 23. neurria. Nafarroan ibilgailu elektrikoak sustatzeko laguntzak” partidaren kargura. Eta 2012ko ekitaldian 56.192,64 euro ordaindu ziren. 10 proiektu finantzatu ziren: 2 ibilgailua erosteko,1 kargatzeko azpiegituretarako eta 7 ekintza osagarrietarako. 
- Enpresaren eta Berrikuntzaren zuzendari nagusiaren apirilaren 14ko 780DGE/2012 Ebazpenaren bidez, CETENA Fundazioari 283.195 euroko dirulaguntza eman zitzaion zuzenean (Gobernuaren 2012ko apirilaren 4ko Erabakiaren bidez baimenduta), “Pilavesa 2012: autobus elektrikoaren autonomia hobetzeko eta areagotzeko energia lortu eta biltegiratzeko sistema berriak” proiektua egin zezan, 750003 75330 7819 467300 “Ibilgailu elektrikoa sustatzeko laguntzak” 2012ko gastuen aurrekontuko partidaren kargura. Zenbateko horretatik, 141.379,43 euro ezin izan ziren 2012an ordaindu, arrazoi teknikoak zirela medio autobusa geldirik egon zelako 2012ko maiatzaren 1etik abuztuaren 30era bitarte, eta horrek eragotzi egin zuen proiektua aurreikusita zegoen datarako bukatzea.  Gainerako zenbateko hori Industria, Energia eta Berrikuntzako zuzendari nagusiaren abenduaren 17ko 1115/2012 Ebazpenaren bidez ordaindu zen. 
Autobus elektrikoari buruzko lehendabiziko proiektuak –”Garraio publikoa autobus elektrikoarekin egiteko azterlan pilotua”– xede zuen ibilgailu elektrikoen monitorizazio-plataforma bat garatzea, autobus elektrikoari aplikatuta. Ondorioa izan zen autonomia eta bidaiari-ahalmena zirela ibilgailuaren ustiapen normal bati begira detektatu ziren eragozpen bakarrak; izan ere, lanaldi erdia egin zezakeen soilik, eta 62 pertsona har zitzakeen guztira (autobus konbentzional batean 92 pertsona sartzen dira). Halaber, normal funtzionatuko bazuen zenbait hobekuntza egin beharra aipatzen zen, autonomia eta ahalmena hobetzeaz gain, bateriaren karga berreskuratzeko sistema automatiko bat behar baitzen, gidariaren mende egonen ez dena.
Bigarren proiektuan –”Autobus elektrikoaren autonomia hobetzeko eta areagotzeko energia lortu eta biltegiratzeko sistema berriak”–, helburua zen sistema berriak aztertzea eta garatzea, autobus elektriko baten energia biltegiratzeko maila areagotzea ahalbidetzeko, halako moduan non autonomia areagotuko baita. Ondorioen artean nabarmendu beharra dago eguzki-panelen instalazioen efizientzia hobetu izana, autonomia % 10 areagotuta, eta autobus elektriko baten eta diesel baten kostu operatiboaren balorazioa, elektrikoaren aldekoa baita nabarmen. Kostu operatibotik ustiapen-kostura pasatuz gero, konparazioak ibilgailu elektrikoaren aldekoa izaten jarraitzen du, nahiz eta aldea asko murrizten den.
Proiektu horiek bukatuta, Iruñerriko Mankomunitateak eta eskualdeko garraio publikoaren zerbitzuaren enpresa esleipen-hartzaileak autobus-flota dibertsifikatzearen aldeko apustua egin zuten hurrengo urteetan; zehazki, ibilgailu hibrido elektriko-dieselen aldekoa. Gaur egun, teknologia elektrikoa areago garatzen ari denez –bai ibilgailuena bai karga-sistemena–, Industriaren, Energiaren eta Berrikuntzaren Zuzendaritza Nagusia Iruñerriko Mankomunitatearekin batera proiektuak lantzen ari da, funtzionamendu % 100 elektrikoko ibilgailuak edukitzeko.
Iruñean, 2019ko martxoaren 18an
Garapen Ekonomikorako kontseilaria: Manuel Ayerdi Olaizola

